
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
পণ্ডিতজী সেনগুপ্তকে সমর্থন ক’রে, sylhet-এর, B. P. C. C.-র এবং A. I. C. C.-র নির্ব্বাচন নাকচ করবেন।

 জেলখানায় কখন যাওয়া উচিত তাই ভাবছি—বড় দিনের আগে না পরে? আশা করি Conviction হবেই। উপর থেকে যদি অন্যরূপ Policy চলে তা’ হলে কি হবে বলতে পারি না—তবে General Amnesty-র বিশেষ আশা আমি রাখি না।

 যাক্ শুকনো রাজনীতির কথা লিখে আর কি হবে? দেখা হ’লে বড় ভাল হ’ত—অনেক কথা ছিল কিন্তু উপায় দেখছি না যাবার।

 আপনার স্নেহাশীর্ব্বাদ আমাকে মানুষ করে তুলুক ইহাই আমার একান্ত প্রার্থনা। মানুষ হতে বুঝি আর পারলুম না।

 আমাদের এই বিপদের সময়ে ডাঃ রায়ের কাছে আশানুরূপ সহায়তা পাচ্ছি না। নির্ম্মলবাবু অনেকটা করেছেন।

 আপনার শরীর কেমন? এখানে সকলে কেমন আছেন?


ইতি—

আপনার সেবক



সুভাষ




১৫১

লাহোরের পথে

২৪।১২।২৯

শ্রীচরণেষু—

 মাগো, কিছুকাল যাবৎ—আপনি কলিকাতা ছেড়ে যাবার পর নানা প্রকার অশান্তি ও সংগ্রামের ভিতর দিয়া চলিতেছি। প্রত্যহ ইচ্ছা হয় একবার আপনার কাছে যাই—এবং আপনার স্নেহাশীর্ব্বাদ লইয়া আসি। কিন্তু তাহা বুঝি হইবার নয়। কর্ম্মের বন্ধন ছিন্ন করা কত কঠিন। তবে আপনার স্নেহাশীষ আমাকে ঘিরিয়া আছে—এই অনুভূতি আমাকে বাঁচাইয়া রাখিয়াছে। যখন মনটা খুবই ক্লান্ত হইয়া পড়ে তখন আপনার স্নেহাশীষ আবার আমায় সঞ্জীবিত করিয়া



৩৬৯

					বিষয়শ্রেণী: 	মুদ্রণ সংশোধন করা হয়েছে




				

			
			
		

		
			

		 এই পাতা শেষ সম্পাদিত হয়েছে ১৪:৫৫টার সময়, ২৪ এপ্রিল ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

